
ҚАЗІРГІ ҚАЗАҚ АУДИТОРИЯСЫНДАҒЫ  
ДОМБЫРА ДИСКУРСЫ

Қазақ халқының ең кең таралған әуенді аспабы домбыра қазіргі кезде де ұлттың негізгі 
мәдение мұрасы. Алайда, ерте кезден сақталып келе жатқан аспаптың бүгінгі кездегі көрінісі 
өзгеріске түсіп отыр. Мұны, қазіргі таңдағы домбыраға қатысты қайшылықты пікірлердің 
көбеюінен байқауға болады. Алайда, бұл  пікірлердің ағымы қандай және қазіргі қазақтар 
домбыраны нақты қай деңгейде қабылдайды деген сауал өзекті мәселеге айналып отыр. Осыған 
орай зерттеу қазақстандағы домбыраның қабылдануы мен қайшылықтары жайлы зерттеу 
жүргізуді мақсат етеді. Қойылған мақсатқа жету үшін интернет кеңістіктегі бірнеше порталдар 
мен әлеуметтік желелердің контентіне сапалық және сандық талдау жасалды. 

Зерттеу нәтижесінде домбыраға қатысты қоғамдағы жиі орын алатын төрт түрлі бағыттағы 
пікірлер топтастырылды: Домбыраның орнын қазақтың ескі сенімімен байланыстыратын пікірлер; 
Домбыраны тек музыкалық аспап ретінде және қазақтың мәдени мұрасы ретінде таныту; 
Домбыраның ислам дініне қайшы екенін және оның қазіргі кездегі қолданысын терістейтін 
ұстанымдар; Домбыраның ұлттық аспап ретінде тани отырып, исламдық дәстүрге қайшы 
емес екенін дәйектейтін ақпараттар. Топтасқан пікірлердің қайшылық деңгейі мен себептері 
анықталып жеке-жеке талданды.

Зерттеу жұмысы қазақстандық қазақ аудиториясындағы домбыра дискурсының гипотезалық 
базасын қалыптастыруға өз үлесін қосады.  

Түйін сөздер: Домбыра, қазақ, харам, шаман, болмыс.

Dombra discourse in the modern Kazakh audience

Dombra, the most common musical instrument of the Kazakh people, is now the main cultural heri-
tage of the nation. However, the appearance of the instrument, which has been preserved since ancient 
times, is changing today. This can be seen in the growing number of conflicting opinions about dombra 
today. However, the question of what is the flow of these opinions and what is the real perception of 
dombra by modern Kazakhs is becoming an urgent question. In this regard, the study aims to conduct a 
study of the contradictions and acceptance of dombra in Kazakhstan. To achieve this goal, a qualitative 
and quantitative analysis of the content of several portals and social networks in the internet space was 
carried out. 

As a result of the study, four different views on dombra, which often occur in society, were grou-
ped: opinions linking the place of Dombra with the old Kazakh faith; the recognition of Dombra only 
as a musical instrument and as a cultural heritage of the Kazakh people; positions that deny the fact that 
Dombra contradicts the Islamic religion and its current use; information that confirms that Dombra is 
not contrary to Islamic tradition, recognizing it as a National Instrument. The level and reasons for the 
conflict of grouped opinions were identified and analyzed separately.

The research work contributes to the formation of a hypothetical base of dombra discourse in the 
Kazakh audience in Kazakhstan.  

Дискуссия домбры в современной казахской аудитории

Домбра-самый распространенный музыкальный инструмент казахского народа и сегодня 
является основным культурным наследием нации. Однако, в последнее время все чаще меняется 

облик инструмента. Это можно проследить по растущему количеству противоречивых мнений 
по поводу современной домбры. Однако актуальным становится вопрос о том, каков поток этих 
мнений и на каком уровне современные казахи воспринимают домбру. В этой связи исследо-
вание ставит своей целью проведение исследования о восприятии и противоречиях домбры в 
Казахстане. Для достижения поставленной цели был проведен качественный и количественный 
анализ контента нескольких порталов и социальных сетей в интернет-пространстве. 

В результате исследования были сгруппированы мнения о домбре по четырем наиболее 
распространенным в обществе направлениям: мнения, связывающие место домбры с казахским 
старообрядчеством; представления домбры только как музыкального инструмента и как культур-
ного наследия казахов; позиции, отрицающие, что домбра противоречит исламской религии и ее 
современному использованию; сведения, свидетельствующие о том, что домбра, признавая ее 
национальным инструментом, не противоречит исламской традиции. Выявлен и индивидуально 
проанализирован уровень и причины противоречий групповых мнений.

Исследовательская работа вносит свой вклад в формирование гипотезной базы домбрового 
дискурса казахской аудитории в Казахстане.  

Ключевые слова: домбра, Казах, харам, шаман, идентификация.

Кіріспе

Домбыра қазақ халқының дəстүрлі музы ка-
лық аспабы болуымен қатар қазақ мəдениеті мен 
дүниетанымының бастауы. Тарихтағы қиын-
қыстау кезде де, қой үстіне бозторғай ұялаған 
заманда да ұлттың қайғысы мен қуанышын қара 
домбыраның əуені жеткізіп келді. Сол себепті 
домбыра қазақ халқының болмысы мен жан дү-
ниесінде ерекше орны бар. Алайда, қазіргі кез-
дегі мəдени жəне ақпараттық кеңістіктің тез түр-
ленуі домбыраның бүгінгі таңдағы қазақ болмы-
сындағы орнын қайта қарауды жəне жүйелі 
зерт теуді талап етіп отыр. Оның себебі ретінде 
соң ғы кездері домбыраға қатысты қайшылықты 
пі кірлердің жиі таралуы жəне домбыраның ді-
ни ортада қызу талқылануын айта аламыз. Дом-
бы раның қазақ болмысындағы орнын жоқ қа 
шы ға рушылық пен құндылық ретіндегі рөлін 
теріс теуші көзқарастардың себебі мен ше шу 
жол дары əлі күнге дейін нақты зерттеу объ ек-
ті сіне айналған емес. Сондықтан қазіргі кез дегі 
ғылыми айналымда домбыраға қатысты қай шы-
лықты көзқарастар феноменін зерттеген еңбек-
тер жоқтың қасы.  

Осыған орай зерттеу қазіргі кездегі қазақ-
станда домбыраның қабылдануы мен қайшы-
лық тары жайлы зерттеу жүргізуді мақсат етеді. 
Атал мыш мақсатқа жету үшін келесі міндеттерді 
орындау қажет:

1)	 Домбыраның қазақ болмысы жайлы қо-
ғам дағы жиі орын алатын пікірлерді жіктеу жəне 
топтастыру;

2)	 Топтасқан пікірлердің қайшылық деңгейі 
мен себептерін анықтау.

Авторлар зерттеудің негізгі нысаны ретінде 
қазіргі кездегі ақпараттық құралдар мен интер-
нет желілеріндегі домбыра қатысты талқылаулар 

мен жарияланымдарды сапалы зерттеу тəсілі 
арқылы талдайды. Сапалы зерттеу контент тал-
дау мен герменевтикалық тəсілдерді қолдану ар-
қылы орындалды. Өйткені, аталмыш мақалада 
діни əдебиеттер мен ақпараттық құралдардағы 
мə тіндерді терең түсінуге мүмкіндік береді. 
Ско пус базасында 260 тан астам сілтемеге 
ие бол ған зерттеуде Л. Зиммер «Сапалық тə-
сілдер не гізделген əртүрлі философиялық бол-
жамдарды жан-жақты түсінуді дамыту үшін 
зерттеушілерге герменевтикалық дағдыны ме-
тасинтез процесіне жеткізу маңызды» деген 
ғылыми қорытындыға келеді (Zimmer, 2006, с. 
311). 

Зерттеуге мақалалар мен сұхбаттар, интер-
нет талқылаулер (форум), əлеуметтік желідегі 
материалдар алынды. Ең алдымен интернеттегі 
ресми жəне əлеуметтік желілердегі мəліметтер 
жинақталып, содан кейін домбыраға қатысты 
ұстанымдары мен ерекшеліктеріне қарай топта-
стырылды. Кейін əр топтағы мəліметтердің ортақ 
тұжырымдары шығарылып өзге тұжырымдармен 
салыстырылды. Нəтижеде қайшылыққа апара-
тын себептері көрсетілді жəне анықталған қай-
шы лық себептері бізге дейінгі зерттеулердің тұ-
жы рымдары арқылы талданды.

Әдебиеттерге шолу

Домбыра қатысты зерттеулердің басым 
ба  ғыты тақырыпқа жанама қатысты жəне ма-
қала та қырыбын толық ашпайды. Әйтседе 
зерт теудің теориялық базасына үлес қосатын 
еңбектер бар. Осыған орай əдебиеттерді топ-
тастырып негізгі бағыттары мен бүгінгі тақы-
рыпқа пайдалы тұс та ры мен сыни рефлек ция-
лық талдау жасалды. 

Әрине домбыра музыкалық аспаб болғаннан 
кейін аспаптанушылар мен музыка өнерінің 
зерт теушілерінің зерттеуі жетерлік. Олардың 
басым бөлігі домбыраның сазды əуезі мен фи-
зи калық құрылымына басымдылық беріп зетте-
ген. Соның, бірі Е. Жамекеевтің «Jocose kuis 
of kazakh dombra tradition» (Қазақтың домбы-
ра дəстүріндегі əзіл күйлер) атты мақаласында 
күйдің қазақ болмысындағы əзіл айту дəстү рі не 
қосқан үлесі басты назарға алынған (Zha men-
keyev и др., 2016). Е. Жамекеевтің бұл зерт теуі 
домбыраның əзіл күй мəдениетінің дамытуын-
дағы орнын нақты тақырып ретінде қарастыр-
ға нымен қазақ болмысындағы домбыраның ор-
ны толық ашылмаған. Өйткені, зерттеудің мақ-
саты домбыраның тек бір қырын ғана танытуға 
бағытталған. Дəл осы зерттеудің ізімен күй 
өне рінің қазақ қоғамындағы орнын зерттеуге 
ба сымдық беретін зерттеудің тағы бірі С. Ба же-
неева «Yesterday and Today of Kazakh Kuy» (Қа-
зақ күйінің өткені мен бүгіні) атты ма қа ласын 
кетірсек болады (Bazheneyeva, 2019). С. Ба-
женеева қазақ руларының мемлекет ретінде 
қалыптасқан кезеңне бастап осы күнге дейінгі 
өзгерістері мен динамикасына шолу жасайды. 
Әрине мақаланың көлемі кіші болғандықтан 
авторға тақырыпты терең бойлауға мүмкіндік 
бермеген. Ал, домбыраның əуезді аспап ретінде 
қарастыратын зерттеулердің арасында көлемді 
зертеулерге келсек, Жарқын Шəкəрімнің «Көне 
дүние күмбiрi» (Шəкəрім Жарқын, 2013), 
Ж. Нə жімеденовтың «Қоңыр жəне домбыра: 
(домбыра үнінің акустикалық ерекшеліктері)» 
(Нəжі меденов, 2006), Болат Сарыбаевтың «Ка-
захские музыкальные инструменты» (Сары-
баев Болат, 2019) атты еңбектерін келтіруге 
болады. Аталмыш зерттеулерде домбыраның 
əуен шығару ерекшелігі мен құрылымына аса 
мəн береді. Зерттеулер домбыра əуендерінің 
қазақ халқының жан дүниесіндегі маңызын 
да шолы өтеді. Дегенмен, басты тақырып 
домбыраның акустикалық жəне құрылымдық 
ерекшелігі болғандықтан ол бағытқа тереңдеп 
ене қоймайды. 

Әдебиеттерді топтастырғанда домбыраның 
рухани тарихы мен қазазықтың діни танымымен 
байланыстыруға тырысатын зерттеулер бір төбеге 

шықты. Бұл зерттеулердің ішінде домбыраның 
шамандық сеніммен қатынасын ашуға тырысқан 
еңбектер ерекше байқалады. Оларың қатарында 
Р. Асланова мен əріптестерінің «Sacred functions 
of musical instruments in the creative syncretism 
of shamanistic ritual» (Шамандық ғұрыптың 
шығармашылық синкретизміндегі музыкалық 
аспаптардың қасиетті қызметтері) (Aslanova 
и др., 2018), T. Картаеваның «Shamans Roots 
of the Baksilic and Eltilic Tradition in South 
Kazakhistan (19. Century and the Beginning of 20. 
Century)» (Kartaeva, 2020) атты зерттеулерін 
жатқызуға болады. Аталмыш еңбектерде Дом-
быра шамандық сенімнің негізгі сүйемелдеуші 
аспабы ретінде танытылады. Дегенмен бұл зерт-
теулер домбыраның ерте кездегі рухани функ-
циясын талдаумен тақталады. Сондықтан қазіргі 
кездегі қазақ болмысындағы домбыраның орны 
назардан тыс қалған. 

Біздің тақырыпта маңызды зерттеулердің 
легі домбыраны қазақтың идентификациялық 
ерек шеліктерін тасымалдау жəне ұрпақтар 
ара  сындағы ұлттық құндылықтарды сақ тау 
функциясына мəн беретін зерттеулер. Бұл 
бағыттағы зерттеулерге  əр-түрлі аңыз əң гі-
мелер мен тарих тағы домбыраға қатысты оқи-
ғаларды, өнер туындыларын фило софия лық 
көзқарапен талдайды. Нəтиже де, алдың ғы 
топтағы зертеулерге қа рағанда қазақ бол мы-
сындағы домбыраның алар орны мұнда кеңі рек 
талқыланады. Қ. Сарт қожаұлы, А. Сей дім бек, Б. 
Сарыбаев, Ө. Жəні беков жəне К. Жұ ба новтың 
еңбектерінде қазақ домбырасы жайлы аңыздар 
келтіріледі (Minavar kızı and Turan 2016:314). 

Әдебиеттерді шолу барысында бұдан да 
көп зерттеулердің бар екені анық болса да, біз-
дің тақырыпты ашу үшін ең қажетті саналатын 
осы үш бағыттағы зерттеулерді талдаумен шек-
телдік. Сондай ақ, зерттеліп отырған тақы рып-
қа қатысты жан-жақты қамтылған зертеу лер дің 
жоқ екені анық болды. 

Нәтижелер 

Мəліметтерді жинақтау жəне өңдеу бары-
сында қазіргі қазақстанда Сурет 1-де қамтылған 
сөздердің жəне Кесте 1-дегі бағытта берілген 
пікірлердің жиі кездесетіні анық болды. 

1-сурет

Сурет 1-де көрсетілгендей материалдар-
да қамтылған сөздердің ішінде ислам дінінің 
тиым белгісін білдіретін «Харам» сөзі жəне 
діни əдебиеттерге тəн «ибн», «имам», «Абу», 
«Пайғамбарымыз» деген терминдер жиі кез-
деседі. Сонымен қатар бұл терминдермен бірге 
«қарсы» сөзінің келуі де қайшылықтың бар 
екенін аңғартады. Яғни, исламдық сарынмен 

тиым салуы немесе рұқсат беруді құптайтын 
пікірлер бар. Суретте «Shamanistic» жəне 
«Baksı» терминдері де көрсетілген. Яғни, дом-
быраның бақсылық пен ескі сенімдерге байла-
ныстылын білдіретін көзқарастың бар екенін 
көрсетеді. Осы негізде жəне мəтінді жеке оқып 
кодтау барысында Кесте 1-дегі пікір тегтер 
іріктелді.

1-кесте – Домбыра туралы ұстанымдардың бағыты

Пікірді қолдау 
жиілігі

1 Домбыраның орнын қазақтың 
ескі сенімімен байланыстыратын 

пікірлер

6

2 Домбыраны тек музыкалық аспап 
ретінде жəне қазақтың мəдени 

мұрасы ретінде таныту, ешқандай 
діни сеніммен байланыстырмау

12

3 Домбыраның ислам дініне қайшы 
екенін жəне оның қазіргі кездегі 

қолданысын терістеу
15

4
Домбыраның ұлттық аспап 

ретінде тани отырып, исламдық 
дəстүрге қайшы емес екенін 

дəйектеу
22

Домбыра туралы ұстанымдардың бағыттың 
əрбірі өз ішінен екіге бөлінетіні анықталды (Су-
рет 2). 

Талқылау

Материалдарды кодтау мен сандық көрсет-
кіштерін анализдеу нəтижесіне сəйкес Кесте 
1-дегі төрт бағыт бойынша талқылау жүргізілді. 
Аталмыш бағыттардың ішінде домбыраның ұлт-
тық аспап ретінде тани отырып, исламдық дəс-
түрге қайшы емес (ДИДҚЕ) екенін дəйектеуге 
тырысатын көзқарастардың жиілігі ең жоғары 
көрсеткішке ие. 

Домбыраның ұлттық аспап ретінде тани 
отырып, исламдық дәстүрге қайшы емес 
екенін дәйектеу пікірлері

Талқылауда бастаған кезде домбыраны ис-
ламмен сабақтастығын дəйектейтін пікірлердің 
басқаларынан гөрі неге белсендірек деген са-
уал алдыңғы орынға шығары сөзсіз. Оның бір 
себебі ретінде адамдардың діни аудиторияда 

домбыраның халал немесе харам екеніне жауап 
іздеуі болып отыр. Мысалы, islam.kz діни сай-
тында үш бірдей сұрақтың келіп түскен. Соның 
бірінде:

«1.Сұрақ: Әссәләмуғалейкум уә рахматуллаһи 
уә бәракәтуһ! Қасиетті Рамазан айы мүбәрак 
болсын. Менің сауалым мынадай: әйелім  өнер 
колледжін тәмәмдап, ұлттық аспаптар ішінен 
домбыраны тартады. Қазір жұмыссыз. Бес 
уақыт намазын оқиды. Енді, сол мамандық бой-
ынша жұмыс істей ала ма? Жалпы, аспаптар-
мен үйде өзі тартуының шариғатымызда үкімі 
қандай?» (Адусамат, 2016). 

Келесі екі сұрақтың мазмұнында да дом-
бы раның харам емес екенін діни негіздеуді сұ-
райды. Яғни, домбыра жайлы діндарлар арасын-
да қайшылықты пікірлер туындаған содан кейін 
барып бұл сұрақтың актуалдылығы артқан. Сұ-
рақ іздеу өз кезегінде жауап жазушылардың 
бел сенділігі мен нақты түсіндірме беруін  талап 
етеді. Берілген жауаптар мен пəтуалар діни маз-
мұнда домбыра жайлы көзқарастар мен пікір-
лерді қалыптастырада. Нəтижеде, діни көзқа-
рас пен домбыра жайлы түсінік пайда болады. 
Дом быраның исламға қайшы еместігін діни де-
реккөздердің дəйектеу (ДДД) жəне діни үкімге 
сүйеніп (діндар емес орта) дəйектеу (ДЕОД) 
бағыттары байқалады. 

ДДД мəліметтері негізінен Қазақстан мұсыл-
мандары діни басқармасының (ҚМДБ) ресурста-
рында жиі кездеседі. Сондай ақ өзге де отандық 
діни жəне ақпараттық сайттар домбыраның ша-
риғатқа қайшы еместігін ақпараттандырады. 
Мысалы, mazhab.kz діни сайтында «Баба салты 
ата дінмен сабақтас» атты мақалада:

«...ешбір әнді немесе музыкалық аспапты 
өз болмысы тұрғысынан харам деп айтуға бол-
майды. Оның қолданылу мақсатына мән бе ру 
қажет. Сондықтан ислам шариғатында қан-
дай да бір мәселеге қатысты пәтуа берер кез-
де бүкіл дәлелдерді бір тұтастық шеңберінде 
алып қарастырып, пәтуа беріледі. Осы негізге 
сүйенсек домбыраны харам деп айту дінге де 
қисынға да тура келмейді.» (“Алау Әділбаев,” 
n.d.).

Үзінді алынған мақаланың атауы мен ба ғы-
ты дін мен əдет-ғұрыптың үйлесімділігіне ба-
ғыт талып, домбыра қазақтың дəстүрлі аспабы 
ретінде исламмен сабақтастығын негіздейді. 
Жалпы, 2010 жылдардағы діни контенттерді 
қарасақ дін мен дəстүрдің  ара-қатынасы өте 
өзекті мəселе ретінде сипатталған. Қазақстанның 
ең үлкен діни ұйымы ҚМДБ-ның 2013-2015 жыл-

дарды «Дін мен дəстүр» жылы деп атауы  жəне 
2013 жылдан бастап «Дін мен дəстүр» кітабын 
шығара бастауы осының айғағы (Малғажыұлы, 
2016). 

Енді ДЕОД келсек бұл бағыт көбіне ДДД 
де реккөздері мен пəтуаларына сүйене отырып 
қалыптасады. Өйткені, мұнда негізгі аргу мент-
тер діни адамдарға немесе діни кітаптарға үстір-
тін сүйене отырып жасалады. Біріқ терең діни 
мəтіндерді қолданбайды. Сондай ақ, домбыраның 
діни тұрғыда терістелуін қисынды ақылмен жау-
ап беруге тырысады. Мысалы kazakh.kz талқы-
лау форумында желі қолданушысы:

«меніңше домбыра емес қазіргі мәнсіз музы-
ка харам сияқты. Құдайдың берген өнер, дарын-
ды қалай харам етеміз. Ұлтымыз ақымақ емес 
жақсы ән мен тәтті күйге құмар болған» (Дом-
быра ойнаган харамба?, 2013).

Жалпы, ДЕОД мен ДДД нің ортақ ұқсас ты ғы 
домбыра мен ислам діні арасындағы сабақ тас-
тықты дəйектеу немесе екі құндылық арасын-
дағы қайшылықты болдырмауға бағытталған. Өз 
кезегінде бұл қазіргі кездегі діни аудиториядағы 
қазақтардың болмысындағы домбыраның құн-
ды лық ретінде сақталуына өз үлесін қосу да. Қа-
зақстан халқының 70%-ға жуығы мұсыл ман дар 
екенін ескерсек, діни неігізде ислам мен дом-
бы раның үйлесімділігі аса маңызды болып қала 
бермек. 

Домбыраның ислам дініне қайшы екенін 
және оның қазіргі кездегі қолданысын терістеу 
пікірлері

Домбыраның ислам дініне қайшы екенін 
жəне оның қазіргі кездегі қолданысын терістеу 
(ДИДҚ) көбіне діни ағым өкілдері мен кейбір 
діндарлар аудиториясында кездеседі. ДИДҚ-
нің материалдарда кездесу жиілігі ДИДҚЕ-ден 
кейінгі ең көбі. Зерттеу нысанына айналған ма-
териалдарда ДИДҚ екі бағытта көрініс беруде: 
Домбыраны терістейтін нақты діни ұстаным 
(ДТНДҰ) жəне Домбыра жайлы діни күмəнді 
(бірақ нақты емес) ұстаным (ДЖДКҰ). ДТНДҰ 
нақты діни мəліметтерге немесе діни терминдер-
мен домбыраны тиым салынған аспап ретінде 
танытатын мəліметтерден құралған. Мұндай 
пікірлер көбіне əлеуметтік желелерде жəне фо-
румдарда жиі орын алады. Мысалы, В контакте 
желісінде:

«Сұрақ: Құрметті шейх! Әуен аспапта ры-
ның үкімі қандай? Жауап: сыбызғы және шек-
ті аспаптар мен пианино секілді аспаптар, 

бұлар харам. Себебі Пайғамбар бұлардың ды-
бысын тыңдаудан қайтарған» («Ислам діні 
Қазақстанда» парақшасы, 2019).

Аталмыш мəтінде қазақ тілінде домбыраның 
шариғи үкімі сұралып, оған домбыраның ислам-
да тиым салынғаны жауа берілген. Яғни, бұдан 
домбыраны діни тұрғыда терістеп тұрғаны 
анық. Сондай ақ домбыраның тиым салынғаны 
жай лы ақпараттың таралуына сұраққа жауап із-
деу шілер себеп болып тұр. Дəл осындай сұрақ 
қою ДДД бағытында да орын алған еді. Бірақ ол 
жерде жауап беруші тарап домбыраның шари-
ғаттың рұқсат ететінін дəлелдеген еді. Осы жер-
ден домбыра жайлы түсінік қалыптастыруда 
діни негіздеуші тараптың рөлі маңызды екені 
байқалады. Яғни, діни тұрғыдан негіздеу шын 
мəнінде домбыраның қазақ болмысындағы орны-
на, əсіресе діндарлар аудиторясында айрық ша 
орынға ие. Дегенмен, ДТНДҰ мен ДДД арасын-
да ғы қайшылық ДЖДКҰ пікірлердің көбеюіне 
жол ашады. Оның мысалын өнер адамдарының 
сұх баттарын талдау барысында:

«Осыдан он шақты жыл бұрын «ән айту 
харам, домбыра – шайтанның таяғы» деген 
сияқты да пікірлер естіліп қалған еді. Дәл қазір 
ешкім олай айтпаса да, бұл туралы ой намаз-
хан әншілерді әр кез мазалайды. «Өнерді харам 
деп те, халал деп те айта алмаймын. Менің 
түсінігімше, әннің өзінің естісі бар, есері бар» 
– дейді әнші.. «Егер ән айту күнә деген пәтуа 
шықса, болашақта өнер жолын қойып кететін 
шығармын» (Жусупова, 2017).

Яғни, дінге жақын өнер адамдары мен өзге 
де діндар адамдардың санасында домбыра жай-
лы қайшылықты пікірлердің ортасында қалған. 
Өз кезегінде бұл діни таным мен дəстүрлі 
қазақ аспабының қабылдануына қатысты əлі де 
терең зерттеулер мен байыпты жұмыстардың 
қажеттілігін көрсетеді. Сондай ақ ДЖДКҰ мен 
ДТНДҰ домбыраның қазіргі кездегі діндар ау-
диторияларда қабылдауына кері əсер ететін фак-
тор ретінде танылып отыр. Алайда, діни ауди-
торияларда ДДД мен ДЕОД бағыттарының кең 
жайылуы мəселенің шешімі ретінде қабылдауға 
болады жəне жемісті нəтижені көрсете алады. 

Домбыраны тек музыкалық аспап ретінде 
және қазақтың мәдени мұрасы ретінде таны-
ту, ешқандай діни сеніммен байланыстырмау

Домбыраны тек музыкалық аспап ретінде 
жəне қазақтың мəдени мұрасы ретінде таныту, 
ешқандай діни сеніммен байланыстырмайтын 

(ДМАҚММ) мəліметтер көбіне мемлекеттік 
бағдарламамлар мен ұйымардың аясында шық-
қан мəліметтерде жиі кездеседі. Өйткені, елдің 
Конституциясының алғашқы бабында «Қа-
зақстан Республикасы өзін демократиялық, за-
йырлы, құқықтық жəне əлеуметтік мемлекет 
ретінде орнықтырады» деген ұстаным бойынша 
ешқандай дін мен діни сенімді насихаттамайды 
жəне қазақ халқының мəдениетін танытуда ба-
рынша бейтарап тəсілді пайдаланады (Қазақстан 
Республикасының Конституциясы). Сонымен 
қатар елдің басым бөлігі домбыраны қазақ хал-
қының аспабы ретінде таниды жəне діни се нім-
мен байланыстырмайды. Осы тұста егер елдің 
басым бөлігі ДМАҚММ бағыттағы пікірді қол-
даса не себепті ДИДҚ мен ДИДҚ дан гөрі жиі-
лігі аз деген сұрақ ойға келеді. Оның себебін 
бірін шіден 2000 жылдардан бастап қазақтың 
əрбір ұлттық құндылығына діни көзқараспен 
баға беруші топтардың белсенділігінің артуымен 
бай ланысты болуы мүмкін. Зерттеуші А. Рор-
лих «қазақстандықтар 74 жыл бойы атеизмнен 
қалған орасан зор моральдық олқылықтың ор-
нын толтыру мақсатында рухани ізденіспен 
айналысуда» деп атап өтеді (Rorlich, 2003, с. 
173). Сонымен қатар, тəуелсіздіктен кейінгі ді-
ни ағымдардың уағызы мен діндарлықтың ар-
туы адамдардың кейбір ұлттық дəстүрді жаты-
сынуына жəне БАҚ құралдары мен интернет 
кеңістігінің діни мəліметтермен толуына себеп 
болды. Мысалы, өнер адамынан сұхбат алып 
жатқанда:

«Жалпы, трионың көрінбей кетуіне сіздің 
соңғы кездері намазға жығылып, дінге қатты 
беріліп кеткеніңіздің әсері жоқ па? – Негізі Ис-
ламда домбыра харам етілген. Менің басты 
уайы мым осы. Күндіз-түні Алладан «маған 
адал кәсіпті нәсіп етші» деп сұраймын. Бірақ, 
қай тесің, қу мұқтаждық, қу жоқшылық қай-
та дан домбыра ұстатып, ән айтуға мәжбүр 
етеді. Оның үстіне бұл – бала кезден бастаған 
кәсібім. Басқа кәсіп қолымнан келмейді. Жасым 
45-ке келгенде не істеу керек екенін білмей, дал 
болып жүрмін» (ТАРАЗ» триосы тойлардан 
да көрінбей кетті... немесе шынында домбыра 
ұстап, əн айту күнə ма?).

Яғни, бастапқыда өнер адамдарының бір қа-
тары домбыраның тиым салынғаны немесе рұқ-
сат етілгені жайлы нақты ұстанымдары бол ма-
ған. Сондай-ақ елдің назары əнші немесе өзге 
де өнер адамдарын жіті бақылайтындықтан діни 
қайшылық мəселесі өзектеніп кетті. Дегенмен, 
бұл пікірлер тек болжам күйінде қала береді. 

Алдағы уақыттта мұның сапалы жəне сандық 
тəсілмен қосымша зерттеудің қажеттілігі туын-
дап отыр. Ал, жоғарыда айта кеткен ДМАҚММ 
бағытындағы қазақстандықтардың өзгелерден 
басым екенін «нағыз қазақ қазақ емес, нағыз 
қазақ домбыра» деген тіркестің нəтижесінде 
шығара аламыз. Мысалы: 

«Қазақ үшін домбыраның орны бөлек қой. 
«Нағыз қазақ қазақ емес, нағыз қазақ – домбы-
ра!» деген рас сөз. Өз басым «Домбыра – қазақ 
тарихын жазып шыққан аспап» деп санаймын. 
Домбыра күйінде, жыр-термелерде қазақтың 
бүкіл тарихы бар. Қазақ пен домбыра – егіз» 
(Құттымұратұлы, 2018).

Дəл осы мағынада айтылған мəтіндер жиі 
кездеседі. Сұхбат берушілер мен пікір білдіру ші-
лердің көбісі домбыраның қазақ халқының руха-
ниятының бастауы жəне тарихымен тығыз бай-
ла ныстылығын келтіреді. Алайда, бүгінгі кез дегі 
домбыраның қазақ болмысында қалай қабыл-
данып жатқанына қатысты пікір қайшылықтар 
кездеседі. Мысалы:

«Ал, қазір ше? Жиналған бес адамның біреуі 
домбыра шерте алса, қуанатын болдық. Расы-
мен де, түрлі жиын-тойларда осы дүниемен 
кеш көркін аша түсетін жандарды кездестіру 
күн өткен сайын қиындап барады. Тіпті, үй 
біткеннің төрінен табылатын үкілі домбыра-
ны қазір бір ауылдан іздеп табудың өзі қиын» 
(Қазақтың рухы – домбыра, 2018). 

Өкінішке орай, бүгінге дейінгі зерттеулердің 
басым бөлігі домбыраның тарихи орны мен ас-
паптық ерекшеліктеріне мəн бергенімен, қазіргі 
таңдағы рөліне жəне жастар аудиториясы дом-
быраны қалай қабылдайтынына тоқталмаған. 
Осы ған орай, бұл мəселеің өзектілігі осы зерт-
теуімізде анық байқалып отыр. Әрине, алдың-
ғы зерттеушілердің домбыраның қазіргі заман ға 
бейімделуін талдаған еңбектерін жоққа шыға-
руға болмайды. Мысалы, Меган Рансьердің 
«Re surrecting the Nomads: Historical Nostalgia 
and Modern Nationalism in Contemporary Kazakh 
Po pular Music Videos» (Көшпенділерді қайта 
ті рілту: қазіргі қазақ танымал музыкалық бей-
не леріндегі тарихи ностальгия жəне замана-
уи ұлтшылдық) атты зерттеуінде 2002 жылдан 
бергі қазақстандағы домбыра мен өзге де ас-
пабтармен орындалған əуендерді талдап қа-
за қи ерекшеліктерді қалыптатыру тəсілдеріне 
тоқ талып өтеді (Rancier, 2009). Меган Рансьер 
зерттеуінің нəтижесі ретінде қазіргі кезде бей-
небаяндар мен аспаптарды халыққа танытуда 
бірқатар қайшылықтардың орын алып отырғанын 

көрсетеді. Оның басты себебі ретінде аспаптың 
қазақ болмысындағы орнын қате түсінуге алып 
соғуы мүмкін екенін айтады: «Режиссер музыка 
мамандарымен аспаптарды дұрыс пайдалану ту-
ралы кеңеспеуі мүмкін. Оның орнына режисер 
тарихи суретті өз қалауыңыз бойынша салуды 
жөн көреді... қазақ тарихын қайта жасаудағы 
тарихи фактілерге ерекше назар аударудың ор-
нына музыкалық бейнеклиптер сияқты мəдени 
өнімдер идеализация мен романтизация əдістерін 
артық көреді. Осы екі жетілдіру қазақтар та-
рихына деген неғұрлым күрделі, неғұрлым оң 
көзқарас қалыптастыруға көмектеседі, бірақ та-
рихты мифке неғұрлым жақын нəрсеге айнал-
дыру ықтималдылығы бар» (Rancier, 2009, с. 
401). Яғни, қазіргі кездегі домбыраны танытуда 
нақты тарихи шындықтан алыстау жəне идеали-
зация мен романтизация əдістерін қолдану ұлт 
аспабының бүгінгі таңдағы қазақ болмысындағы 
рөлін өзгертуі мүмкін. Қолда бар тарихқа тұн-
ған аспапты мифтік бейнеге ретінде қайта таны-
тып, аспаптың шынайы келбетін жоғалту ықти-
малдылығы бар. 

Домбыраның орнын қазақтың ескі сені мі-
мен байланыстыратын пікірлер

Домбыраны қазақтың ескі сенімімен байла-
ныстыратын жəне оны жаңғыртуға күш сала-
тын пікірлер (ДҚЕСБ) бүгін төрт бағыттың ең 
азы (Кесте 1). Талданған материалдар мен ғы-
лыми зерттеулерде домбыра бақсылық пен ша-
мандықтың негізгі діни рəсім өткізетін құралы 
ретінде таныстырылады. Мысалы:

«Қасиетті бақсылық музыкалық аспап тар-
дың екі тұжырымдамалық жұбы бар, олардың 
формасы мен дыбысы түріктерге тән ғаламның 
мифологиялық қабылдауын бейнелейді. Негізгі 
жұп-көлденең қобыз және тік домбыра, олардың 
музыкасы, музыкалық аспаптар. Осының бар-
лы ғы Орындаушы – шаманның таланты мен 
көр кемдік шеберлігінің арқасында кеңістік пен 
уақытқа жайылған драмалық дамыған сиқырлы 
көріністі жасады» (Aslanova и др., 2018, с. 48).

Мұндай байланыстырулар көп жағдайда 
дом быраның ерте кездегі қызметі мен рухани 
та рихына үңілген зерттеулерде орын алады. Бі-
рақ қазіргі кезде домбыраның діни ритуалдардан 
тыс қолданылуын терістемейді. Яғни, ашық қай-
шылық ықтималдығы төмен. Дегенмен, бұл пікір 
діни аудиторияда кері қабылданатынын бай-
қауға болады. Мысалы, домбыраның жоғарғы 
тиегін «шайтан тиек» деп атайды (Kulshaeva & 

Rysbayeva, 2014, с. 180). Ал, домбыраны діни 
тұрғыда терістейтін материалдарда дəл осы 
«шайтанмен» бйланыстыратын фактілер бар. 
Мысалы зерттеу материалдарының бірінде:

«домбырадан шайтаннын дауысы шыга-
ды, аъузубиЛлях» (Домбыра ойнаган харамба?, 
2013).

Өз кезегінде бұл домбыраны шайтанның ды-
бысымен теңесе, мұнда домбыраның тиегінің 
кең танылған атауын «шайтан тиек» делініп 
оны қуаттай түсуде. Яғни, домбыраның діни 
қайшылығын арттыра түсуде. Сондай ақ, домбы-
ран ескі сенімнің қалдығы ретінде танылуының 
да бұлқайшылықты үдете түсу ықтималдылығы 
жоғары. Өйткені, жаңа діни ағымдардың таны-
мында қазақтың ұлттық құндылықтары мен салт-
дəстүрі ескі сенімнің қалдығы жəне оны тазарту 
керек деген түсініктің орнығуына əсер етеді.

Қорытынды

Зерттеу барысында төмендегідей міндеттерді 
қойған едік:

1. Домбыраның қазақ болмысы жайлы 
қоғамдағы жиі орын алатын пікірлерді жіктеу 
жəне топтастыру;

2. Топтасқан пікірлердің қайшылық деңгейі 
мен себептерін анықтау.

Домбыраның қазіргі кездегі қабылдануы ин-
тернет контенттегі материалдарды сапалық жəне 
сандық бағытта талдай отырып төрт бағытта 
топтастырып жіктелді:

1. Домбыраның орнын қазақтың ескі 
сенімімен байланыстыратын пікірлер;

2. Домбыраны тек музыкалық аспап ретінде 
жəне қазақтың мəдени мұрасы ретінде таныту, 
ешқандай діни сеніммен байланыстырмау;

3. Домбыраның ислам дініне қайшы екенін 
жəне оның қазіргі кездегі қолданысын терістеу;

4. Домбыраның ұлттық аспап ретінде тани 
отырып, исламдық дəстүрге қайшы емес екенін 
дəйектеу.

Топтастырылған бағыттардың қайшылық 
деңгейі домбыраның тиым салынуы мен рұқ-
сат етілуіне қатысты діни көзқарастағы қайшы-
лықтардың бар. Соның ішінде домбыраны ис-
ламға қайшы немесе сабақтастығы жайлы екі 
қа рама қарсы пікірдің қайшылық деңгейі жо-
ға ры. Бұл үрдіске қосымша домбыраны ша ма-
нықпен жəне домбыраның кейбір бөлшек те рінің 
исламдағы қара күштің белгісі санала тын «шай-
танмен» байланыстыруы пікір қай шылығын 
үдете түсуде. Сондай ақ домбы раның қазіргі 
кездегі танылу жағдайында тарихи шындықтан 
ми фологиялық əдіске көшуі аспаптың бү гінгі 
таңдағы келбетіне өзгеріс алып келу ықтимал-
ды лығы артуда. 

Жалпы, зерттеудің нəтижесі гипотезалық 
деңгейге нақты қадам жасады. Қазақстандық 
қазақ аудиториясындағы домбыра дискурсының 
толық ашу үшін жастар аудиториясында қосым-
ша сауалнамалар мен сұхбаттар алу арқылы 
зерт теуді ұсынамыз. 

